
ТАҚРИЗ

муқарризи расмӣ ба диссертатсияи Иброҳимзода Муборак Иброҳим дар 

мавзуи «Таҳқиқоти криминологии хусусиягҳои синну соли шахсияти 

ҷинояткор: проблемаҳои назариявӣ ва амалия», барои дарёфти дараҷаи 

илмии номзади илмҳои ҳуқуқшиносӣ аз рӯйи ихтисоси 12.00.08 - Ҳуқуқи 

ҷиноятӣ ва криминология; ҳуқуқи иҷрои ҷазои ҷиноятй

Мутобиқати мавзуь ва муҳтавои диссертатсия ба шиносномаи 

ихтисоси илмй. Таҳқиқоти диссертатсионии Иброҳимзода Муборак 

Иброҳим дар мавзуи «Таҳқиқоти криминологии хусусиятҳои синну соли 

шахсияти ҷинояткор: проблемаҳои назариявӣ ва амалия», барои дарёфти 

дараҷаи илмии номзади илмҳои ҳуқуқшиносӣ аз рӯйи ихтисоси 12.00.08 - 

Ҳуқуқи ҷиноятӣ ва криминология; ҳуқуқи иҷрои ҷазои ҷиноятӣ, ки аз 

рӯйи он ба Шурои диссертатсионӣ мувофиқи фармоиши Комиссияи 

олии аттестатсионии назди Президента Ҷумҳурии Тоҷикистон аз санаи 

01.04.2022 №95/шд ва 25.10.2024 №407/шд ҳуқуқи қабули диссертатсияҳо 

барои ҳимоя до да шудааст, мувофиқ мебошад.

Мубрамии мавзуи таҳқиқот. Мутобиқи талаботи рушди низоми 

ҳуқуқии Ҷумҳурии Тоҷикистон ва зарурати такмили фаъолияти мақомот 

дар самти пешгирӣ, ошкорсозӣ ва таҳқиқи ҷиноятҳо, масъалаи омӯзиши 

илмии хусусиятҳои синну солии шахсони ҷинояткор аҳамияти хоса касб 

намудааст. Тахдилҳои амалии мақомоти ҳифзи ҳуқуқ нишон медиҳанд, 

ки вобастагии рафтори ҷиноятӣ аз синну сол дорои хусусиятҳои устувор 

ва такроршаванда буда, дар айни замон то ба имрӯз методологияи ягона 

ва асосноки криминологӣ барои омӯзиши чунин вобастагӣ дар сатҳи 

миллӣ пурра ташаккул наёфтааст.

Дар робита ба ин, гузаронидани таҳқиқоте, ки ба баррасии омилҳои 

иҷтимоӣ, равонӣ, ҳуқуқӣ ва криминологӣ дар ташаккули рафтори 

ҷиноятй дар марҳилаҳои гуногуни синнусолӣ равона мебошад, ҷузъи 

зарурии такмили сиёсати давлатӣ дар соҳаи мубориза бо ҷинояткорӣ ба 

ҳисоб меравад. Истифодаи натиҷаҳои таҳқиқот метавонад ба таҳияи 

тавсияҳои амалии инфиродисозии чораҳои пешгцрӣ, ҳифзи ҳуқуқ ва 

татбиқи ҷазои ҷиноятӣ мусоидат намояд.

Бо дарназардошти ин ҳолат, мавзӯи мазкур дорои аҳамияти баланди 

назариявӣ ва амалӣ буда, ҷавобгӯи эҳтиёҷоти соҳаи ҳуқуқи ҷиноятӣ, 

криминология ва иҷрои ҷазои ҷиноятӣ мебошад.

Ҷинояткорй ҳамчун падидаи гуногунпаҳлӯи иҷтимой дар муҳити 

муосир вазифаи муҳими илмҳои ҳуқуқӣ мебошад, ки ниёз ба баррасии 

комплексӣ ва бисёрсамта дорад. Яке аз самтҳои назариявӣ ва амалии 

дорои аҳамияти афзоянда — омӯзиши хусусиятҳои синнусолии шахсияти 

ҷинояткор аст, зеро синну сол ҳамчун категорияи иҷтимоӣ-биологӣ ба 

ташаккули рафтори ҳуқуқӣ йа ангезаҳои шахс таъсири бевосита 
мерасонад.

Дар доираи илмҳои криминологӣ масъалай вобастагии рафтори 

ҷиноятй аз марҳилаҳои инкишофи шахсият то имрӯз ба таври ҷудогона 

мавриди таҳқиқ қарор гирифтааст, вале мавҷудияти холигии назариявӣ, 

номукаммалии тахдилҳои эмпирикӣ ва набудани моделҳои 

интегратсионии шарҳи омилҳои синнусолӣ заруратй тадқиқоти ҷадидро 

тақозо менамояд.

Таҳқиқоти пешниҳодшуда ба омӯзиши низомманд ва тахдили 

муфассали хусусиятҳои криминологии синнусолии шахсони ҷинояткор 

равона шуда, дар бар мегирад арзёбии омилҳои иҷтимой-психологӣ, 

ҳуқуқӣ, муҳитӣ ва биопсихикӣ, ки дар ташаккули рафтори ҷиноятӣ саҳм 

мегузоранд. Натиҷаҳои ин тадқиқот дар таҳияи механизмҳои илман 

асосноки пешгирии ҷинояткорӣ, инфиродисозии ҷазо ва такмили сиёсати 

ҷиноятии давлатӣ аҳамияти назарраси амалиро доро хоҳанд буд.

Бо назардошти ин, мавзӯи мазкур дорои арзиши илмӣ, иҷтимой ва 

амалии баланд мебошад ва ба рушди минбаъдаи криминологияи миллй 

мусоидат мекунад.

Дараҷаи навгонии натиҷаҳо дар диссертатсия ва нуктаҳои илмие, ки 

ба ҳимоя пешниҳод мешаванд. Таҳқиқоти илмии Иброҳимзода Муборак, 

бори аввал дар Ҷумҳурии Тоҷикистон пешниҳод карда шудааст.

Натиҷаҳои таҳқиқот дорои арзиши • назариявй ва амалии баланд 

буда, ба рушди фаннӣ ва илмӣ кримналогия саҳм мегузоранд. Натиҷаҳои 

илмии бадастомада дар диссертатсия дорои дараҷаи кофии навгонӣ 

буда, ҷавобгӯи талаботи амалкунандаи Комиссияи олии аттестатсионии 

Ҷумҳурии Тоҷикистон оид ба корҳои илмӣ ва аттестатсионй мебошанд. 

Тадқиқоти мазкур нахустин баррасии муфассал ва низомманди 

хусусиятҳои синнусолии шахсияти ҷинояткорро' дар доираи равишҳои 

муосири криминологияи миллӣ амалӣ намудааст.

Навгонии илмй пеш аз ҳам<£ дар таҳияи асоснокунии назариявӣ ва 
методологии модели интегратсионии таъсири синну сол ба ташаккули 

рафтори ҷиноятӣ инъикос меёбад. Модели мазкур барои аввалин бор 

омилҳои биологӣ, равонй, иҷтимоӣ ва ҳуқуқиро ҳамчун низоми ягонаи 

криминогенӣ дар марҳилаҳои гуногуни синнусолӣ мавриди баррасӣ 

қарор медиҳад ва бо маълумоти эмпирии боэътимоД тасдиқ мегардад.

Илова бар ин, дар раванди таҳқиқот классификатсияи нави омилҳои 

криминогенӣ вобаста ба гурӯҳҳои синнусолӣ таҳия шудааст, ки қаблан 

дар адабиёти илмии ватанӣ бо таври муназзам мавҷуд набуда, дорои 

аҳамияти назариявӣ ва амалӣ мебошад. Ин классификатсия имконият 

медиҳад, ки ташаккули рафтори ҷиноятӣ дар синну соли ҷавонӣ, миёна 

ва калонсолӣ бо фарқиятҳои хоси омилҳои ангезавй, муҳитй ва ҳуқуқӣ 

дар сатҳи илмй муайян карда шавад.

Диссертант дар асоси таҳлили муфассалй маводи парвандаҳои 

ҷиноятӣ ва додаҳои оморӣ қонунмандии таъсири синнусолӣ ба 

ангезаҳои ҷиноятӣ, динамикаи рафтори ҷиноятӣ ва сатҳи хатарнокии он- 

ро бо далелҳои илмй собит намудааст. Ин қонунмандӣ пештар дар 

таҳқиқоти миллӣ ба таври мустақим инъикос наёфта, ба такмили 

назариявии криминологияи муосир мусоидат менамЬяд.

Дар қисми амалии тадқиқот ҷиҳатҳои нави коркарди тавсияҳои 

илмӣ-амалй пешниҳод шудаанд, ки ба такмили фаъолияти мақомоти 

ҳифзи ҳуқуқ, инфиродисозии чораҳои пешгирикунандаи ҷинояткорӣ ва 

беҳтарсозии сиёсати иҷрои ҷазо мутобиқ мебошанд. Тавсияҳои мазкур 

бо хусусияти амалии баланд фарқ карда, барои татбиқи мустақим дар 

фаъолияти мақомот қобили қабул мебошанд.

Асоснокӣ ва эътимоднокии хулосаю тавсияҳои дар диссертатсия 

ифодаёфта. Яке аз ©милҳои муҳими арзёбии натиҷаҳои ҳар як тадқиқот 

дараҷаи эътимоднокй ва дурустии онҳо мебошад. Эътимоднокӣ нишон 

медиҳад, ки оё натиҷаҳо дар шароити такроршаванда ва бо истифодаи 

усулҳои стандартӣ такрор шуда метавонанд ва то чӣ андоза метавон ба 

онҳо такя кард. Дар таҳқиқоти мазкур барои таъмини эътимоднокии 

натиҷаҳо як қатор чораҳо андешида шуданд: истифодаи усулҳои таҳқиқи 

санҷидашудаи илмй, ҷамъоварии маълумот аз манбаъҳои асли ва 

боэътимод, ва таҳлили амалиётӣ бо истифодаи методологияи 

статистикӣ.

Дурустӣ натиҷаҳо нишон медиҳад, ки тадқиқот воқеан он мавзӯъ ва 

омилҳоро, ки ҳадафи таҳқиқ будаанд, меомӯзад. Дар ин пажӯҳиш, 

дурустии натиҷаҳо тавассути истифодаи якчанд усулҳои таҳлил, санҷиши 

муқоисавӣ ва ба роҳ мондани назорат дар ҳар марҳилаи кор таъмин 

карда шуд. Масалан, маълумотҳо вобаста ба хусӯсиятҳои синнусолии 

шахсоне, ки ҷиноят содир кардаанд, аз рӯи манбаъҳои расмӣ ва пурра 

санҷида гирифта шуда, бо маълумоти оморӣ ва таҳлили равонӣ тақозо 

шуданд.

Асоснокӣ (объективӣ ва мантиқи будани хулосаҳо) дар натиҷаи 

таҳқиқ низ таъмин шудааст. Ҳар як хулоса бо далелҳои таҳқиқй, 

мисолҳои амалӣ ва таҳлилҳои муфассал пӯшида шудааст. Ҳамзамон,

4



тавсияҳои амалӣ ба усулҳои муосири пешгирии ҷинояткорӣ ва таҳияи 

стратегиям ҳифзи ҳуқуқ мувофиқат мекунанд, > ки ин низ асоснокии 

натиҷаҳоро пурзӯр мекунад. ҷ , *

Дар маҷмӯъ, натиҷаҳои таҳқиқ бо назардошти усулҳои илмию 
Г

амалӣ ва таҳлили методологӣ эътимоднок ва дуруст арзёбӣ карда 

мешаванд ва барои истифода дар рушди илмӣ ва амалии соҳаи пешгирии 

ҷинояткорӣ дар Ҷумҳурии Тоҷикистон асоснок мебошанд.

Аҳаммияти илмй, амалй, иқтисодй ва иҷтимоии диссертатсия.

Таҳқиқоти диссертатсионӣ дар соҳаи синнусолии ҷинояткорӣ 

саҳми назаррас дар рушди донишҳои илмӣ оид ба хусусиятҳои 

синнусолии шахсоне, ки ҷиноят содир менамоянд, дорад. Ин тадқиқотҳо 

ба таҳлили мукаммали ҷанбаҳой назариявӣ ва амалии ҷиноятшиносӣ 

равона шуда, имконият фароҳам меоранд, ки фаҳмиши илмй дар бораи 

механизми ҷинояткорӣ ва омилҳои ба он таъсиркунанда васеъ гардонида 
шавад.

Дар доираи таҳқиқотҳои амалӣ, ки бо дарназардошти вазъи 

Ҷумҳурии Тоҷикистон гузаронида шудаанд, масъалаҳои муҳим, аз ҷумла 

арзёбии самаранокии механизмҳои ҳуқуқӣ, барномаҳои иҷтимоӣ ва 

равонй ва усулҳои пешгирии қаблии ҷинояткорӣ, мавриди омӯзиш қарор 

гирифтаанд. Натиҷаҳои бадастомада имкбният медиҳанд, ки 

стратегияҳои амалкунанда бо дарназардошти хусусиятҳои минтақавӣ, аз 

ҷумла тамоюлҳои демографй, шароити иҷтимоию иқтисодӣ ва 

анъанаҳои фарҳангӣ бознигарӣ шаванд. '

Аҳаммияти амалй аз он иборат аст, ки хулосаҳои таҳқиқот ва 

тавсияҳои пешниҳодшуда метавонанд ҳамчун заминаи илмию амалӣ 
барои баланд бардоштани самаранокии фаъолия^и мақомоти судй ва 

ҳифзи ҳуқуқ дар самти пешгирии ҷиноят истифода шаванд. Ҳамзамон, 

маводҳои диссертатсионӣ метавонанд ҳамчун манбаи омӯзишӣ дар 

таълими фанни криминология, курсҳои махсус ва семинарҳое, ки ба 

масъалаҳои ҷинояткорӣ ва чораҳои пешгирии он бахшида шудаанд, 

истифода шаванд.

Нашри натиҷаҳои диссертатсия дар маҷаллаҳои тақризшавандаи 

илмӣ. Дар асоси натиҷаҳо, хулосаҳо ва тавсияҳои диссертатсия 9 

мақолаи илмӣ нашр гардидааст. Аз онҳо 8 мақола дар нашрияҳои илмии 

тақризшавандаи Комиссияи Олии Аттестатсионӣ назди Президента 

Ҷумҳурии Тоҷикистон ва 1 мақола дар нашрияҳои дигар, ки сатҳи илмӣ 

ва эътимоднокии заруриро доранд, ба табъ расидаанд. Ин нашрияҳо 

саҳми муассир ва дастгирии равандҳои илмии таҳқиқоти мазкурро 

таъмин менамоянд. Лозим ба зикр аст, ки теъдоди маводи чопшуда ба 

талаботи банди 35-и Тартиби додани дараҷаҳои илмӣ, ки бо Қарори 

Ҳукумати Ҷумҳурии Тоҷикистой аз 30 июни Cohn 2021, таҳти №267 

тасдиқ гардидааст, пурра мувофиқат мекунад. Ин ба он ишора мекунад, 

ки муаллиф тамоми меъёрҳои расмӣ ва ҳуқуқиро риоя намуда, 

натиҷаҳои таҳқиқоти худро дар шакли илмӣ ва ^ътирофшуда ба табъ 
расонидааст..

Ҳаҷм ва сохтори диссертатсия. Рисолаи мазкур аз се боб иборат аст, 

ки дар он масалаҳои мавриди таҳқиқ қарордо!нта ба низом ва 

пайдарпайи бо риоя намудани усулҳои илмй-таҳқиқотӣ мавриди 

таҳқиқоти илмӣ қарор дода шудааст. Дар муқадимаи рисола 

Иброҳимзода Муборак таъкид кард, ки синну сол яке аз омилҳои асосй 

дар ташаккули шахсияти ҷинояткор ва кирдори ҷиноятӣ мебошад. Ӯ 

нишон дод, ки синну сол ба рушди шахсият таъсирй мустақим дорад ва 

метавонад эҳтимоли содиршавии кирдорҳои ҷиноятиро пешгӯй кунад. 

Муаллиф таъкид намуд, ки таҳлилҳои назариявй нишон медиҳанд, ки 

шахсият дар марҳилаҳои гуногуни синну сол хусусиятҳои биофизиологй 

ва психологии хос дорад, ки ба рафтор ва эҳтимолй ҷинояткорй таъсир 

мерасонанд.

Дар боби якум, Иброҳимзода ба заминаҳои назарии таъсири синну 

сол таваҷҷуҳ кард. Ӯ нишон дод, ки синну сол ҳамчун омили 

криминологи нақши муҳим дорад ва ба ташаккули щахсият ва хислатҳои 

ҷинояткорӣ таъсир мерасонад. Муаллиф- таъкид намуд, ки хусусиятҳои 

биофизиологй ва психологй дар шахсияти ҷинояткор дар марҳилаҳои 

гуногуни синну сол фарқ мекунанд ва ин фарқиятҳо метавонанд 

эҳтимоли содиршавии кирдорҳоро муайян созанд.

Дар боби дуюм, Иброҳимзода таҳқиқоти криминологии нақши 

синну солро дар кирдори шахсияти ҷинояткор пешниҳод кард. Ӯ нишон 

дод, ки сабабҳо ва шароитҳои ҷинояткорӣ дар байни ноболиғон бо 

муҳити оила, мактаб ва ҷомеа алоқаманд мебошанд. Муаллиф таъкид 

намуд, ки кирдорҳои ҷиноятй дар синни ҷавонй ва баркамолй 

динамикаи муайян доранд ва моделҳои рафтор дар марҳилаҳои гуногуни 

синну сол фарқ мекунанд. Ин тахдилҳо нишон доданд, ки гурӯҳҳои 

синий ва марҳилаҳои рушди шахсият бояд алоҳида таҳлил шаванд, то 

омилҳои таҳрикдиҳанда ва роҳҳои пешгирй дуруст муайян карда 
шаванд.

Дар боби сеюм, Иброҳимзода ба механизми пешгирии ҷинояткорй 

вобаста ба синну сол диққат дод. Ӯ нишон дод, ки барномаҳои 

профилактикии махсус барои ноболиғон самарабахшанд ва бояд ба 

хусусиятҳои синну сол ва муҳити иҷтимоӣ мутобиқ гарданд. Муаллиф 

таъкид намуд, ки чораҳои профилактикй барои ҷавонон ва калонсолон 

бояд вобаста ба гурӯҳи синий фарқ кунанд ва ҳамзамон бо қонуи ва 

ҷанбаҳои иҷтимоӣ ҳамоҳанг бошанд, то натиҷа самаранок бошад.

Дар хулоса, Иброҳимзода Муборак таъкид кард, ки фаҳмиши 

нақши синну сол дар кирдори ҷиноятӣ барои таҳлили шахсият ва 

пешгирй аз ҷинояткорӣ аҳамияти калон дорад. Ӯ пешниҳод намуд, ки 

натиҷаҳои таҳқиқот бояд дар амал татбиқ шаванд, барномаҳои 

профилактикй барои ноболиғон, ҷавонон ва калонсолон тақвият дода 

шаванд ва ҷанбаҳои қонунӣ ва иҷтимоӣ дар ин раванд ба назар гирифта 

шаванд. Ин тадбирҳо на танҳо сатҳи ҷинояткориро коҳиш медиҳанд, 

балки барои ташаккули шахсиятҳои солим ва масъул дар ҷомеа замина 

фароҳам меоранд.

Автореферат фишурдаи диссертатсия буда, дар умум мафҳум ва 
моҳияти диссертатсияро мекушояд.

Бо вуҷуди баҳои мусбии кор дар диссертатсия баъзе масъалаҳои 

норавшан ба назар мерасанд, ки аз нигоҳи илмӣ баҳснок мебошанд ва 

онҳоро ба таври зайл нииюн додан мумкин аст:

1. Дар рисолаи пешниҳод гардида, сарфи назар аз изҳори истифодаи 

усули муқоисавии ҳуқуқй, таҷрибаи давлатҳои хориҷӣ қариб ки мавриди 

тахдил қарор нагирифтааст. Истмнодҳо ба муассисаҳо ва механизмҳои 

ҳуқуқии мушаххаси дар кишварҳои дигар амалкунанда вуҷуд надоранд, 

ки ин ба аҳамияти муқоисавии таҳқиқот таъсири манфӣ мерасонад. 

Ҳангоми таҳлили масъалаҳои синну соли шахсияти ҷинояткор, аз ҷумла 

пешниҳод оид ба пешгирии онҳо, муаллиф метавонист ба далелҳои 

бештар ва қонунгузориҳои кишварҳои гуногун такя намуда, тавсияи 

худро дақиқтар асоснок намояд.

2. Дар зербоби якуми боби якум таҳти унвони «Проблемаҳои 

мафҳуми синну соли ҷинояткор дар илми криминология» гарчанде 

муаллиф кӯшиш намудааст, ки таҳлили ҳамаҷонибаи мафҳуми «синну 

соли шахсияти ҷинояткор»-ро анҷом диҳад, масъалаи асосй - набудани 

маънои ягона ва умумиқабулшудаи он то ҳол ҳалли худро наёфтааст. Ин 

норавшании мафҳум на танҳо ташаккули назарияи илмӣ ва муқоисаи 

натиҷаҳои таҳқиқотҳои гуногунро душвор мегардонад, балки барои 

қонунгузор дар таҳияи меъёрҳои дақиқ ва татбиқи онҳо дар амалия он 

монеаҳо эҷод менамояд.

Эродҳое, ки дар боло қайд шудаанд, дар умум ҳангоми баҳодиҳии 

мусбати таҳқиқоти диссертатсионӣ нақши муайнкунандаро намебозанд

ва танҳо шаҳодати он мебошанд, ки масъалаҳои баррасишаванда хело 
муҳим буда, мураккаб ва баҳсноканд ва муаллиф дар ҳалли баъзе 
масъалаҳо дар натиҷаи омӯзиши сарчашмаҳои ҳуқуқй, адабиёти соҳавй 
ва баҳодиҳии ақидаҳои олимони гуногун нуқтаҳби муаллифии худро 
пешниҳод намудааст, ки он хоси гузаронидани таҳқиқоти илмй мебошад.

Мутобиқати барасмиятдарории диссертатсия.ба талаботи Комиссиям 

олии аттестатсионии назди Президенти Ҷумҳурии Тоҷикистон.

Таҳқиқоти илмии Иброҳимзода Муборак Иброҳим дар мавзуи 

«Таҳқиқоти криминологии хусусиятҳои синну соли шахсияти ҷинояткор: 

проблемаҳои назариявӣ ва амалия», барои дарёфти дараҷаи илмии »■
номзади илмҳои ҳуқуқшиносй аз рӯйи ихтисоси 12.00.08 - Ҳуқуқи 

ҷиноятӣ ва криминология; ҳуқуқи иҷрои ҷазои ҷиноятӣмансуб аст. 

Диссертатсия дар доираи талаботи банди 31, 33, 34 ва' 35 Тартиби додани 

дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30 

июни соли 2021, №267 ва бо тағйиру иловаҳои 26 июли соли 2023, №295 

тасдиқ шудааст, таҳия гардида, пурра мутобиқати ҳуқуқӣ ва меъёрии 

давлатии талаботи академиро таъмин менамояд.

Муаллиф таҳқиқотро мустақилона ва бо истифодаи усулҳои 

замонавии методологй ва криминалистики анҷом дода, сохтори 

диссертатсияро бо мантиқи муназзам ва пайдарпайии илмй ташкил 

намудааст. Ҳамаи бобҳо ва бахшҳои таҳқиқот ҳамоҳангӣ ва мутобиқатро 

бо принсипҳои систематикии илмӣ таҷассум’ мекунанд, Тахдилҳои 

пешниҳодгардида дар бар мегиранд ҳам навгониҳой назариявӣ, ки асоси 

илмии таҳқиқотро тавсеа медиҳанд, ҳам тавсияҳо ва пешниҳодҳои 

амалӣ, ки самаранокии истифодаи техникаи крйминалистикӣ ва ба ин 

васила, самаранокии фаъолияти муфаттишони прокуратураро баланд 
мебардоранд.

Ҳамин тавр, метавон хулоса кард, ки диссертатсияи Иброҳимзода 

Муборак Иброҳим пурра ба талаботи муқарраргардидаи меъёрҳои 

омодасозии диссертатсия ҷавобгӯ буда, таҳқиқоти илмӣ ва таҳлили 

комили проблемаҳои назариявй ва амалии истифодаи техникам 

криминалистикӣ дар фаъолияти муфаттишони прркуратураро таъмин 

мекунад. Аз ин нуқтаи назар, муаллиф сазовори дарёфти дараҷаи илмии 

номзади илмҳои ҳуқуқшиносӣ аз рӯйи ихтисоси 12.00.08 - Ҳуқуқи 

ҷиноятӣ ва криминология; ҳуқуқи иҷрои ҷазои ҷиноятӣ мебошад.

Муқарриз:

номзади илмҳои ҳуқуқшиносӣ, дотсент, 

профессори кафедраи пешгирии ҷиноятҳои 

террориста ва таъмини бехатарии ҷамъиятии 

факултети №6 Академиям ВКД . ? > .

Ҷумҳурии Тоҷикистон. / У/ Сафарзода Ҳ.С.

Имзои Сафарзода Ҳ.С. - ро тасдиқ мекунам:

Сардори ШК Академияи

ВКД Ҷумҳурии Тоҷикистон 

подполковники милитсия ^Саидзода А.Р.

Суроға: 734061, Ҷумҳурии ТоҷикисФон;.'- lipA "Душанбе, кучаи М.

Мастонгулов - 3

Телефон: +(992) 93-922-43-33

E-mail: nazarterezal945@gmail.com

